
«Հայաստանի Հանրապետության և Եվրոպական Միության միջև «Շրջանակային ծրագիր` ուղղված ԵՄ-Հայաստան համաձայնագրերի իրականացմանը ֆինանսավորման համաձայնագրի N2 Լրացման հաստատման նպատակահարմարության վերաբերյալ
2012 թվականի հոկտեմբերի 23-ին ուժի մեջ է մտել Հայաստանի Հանրապետության և Եվրոպական Միության միջև «Շրջանակային ծրագիր՝ ուղղված  ԵՄ-Հայաստան համաձայնագրերի իրականացմանը» ֆինանսավորման համաձայնագիրը (այսուհետ` Համաձայնագիր):

Շրջանակային ծրագրի ներքո Ֆինանսավորման համաձայնագրի գործողություններն ուղղված են աջակցելու ՀՀ Կառավարությանը` իրականացնելու բարեփոխումների օրակարգը, օժանդակելու Հայաստանի` ԵՀՔ Գործողությունների ծրագրի իրականացմանը: 
Ֆինանսավորման համաձայնագրով ծրագրի ընդհանուր արժեքը գնահատվում է 19.1 միլիոն եվրո: 
Ծրագիրն իր մեջ ներառում է այնպիսի փոխկապված խնդիրներ, ինչպիսիք են տնտեսական զարգացումը, աղքատության հաղթահարումը, շրջակա միջավայրի կայունությունը, արդյունավետ կառավարումը, մարդու իրավունքները և գենդերային հավասարությունը:
Համաձայնագրի իրականացման ժամանակահատվածը նախատեսված էր ուժի մեջ մտելուց հետո՝ 84 ամիս: 2015թ.-ին ստորագրվել է Համաձայնագրի N1 Լրացումը, որի համաձայն Համաձայնագրի իրականացման ժամանակահատվածը երկարաձգվել է 12 ամսով:
Համաձայնագրի ներքո ծրագրերի լիարժեք իրականացման և ավարտին հասցնելու նպատակով եվրոպական կողմը նախաձեռնել է Համաձայնագրի N2 Լրացումը, որը ստորագրել են հայկական և եվրոպական կողմերը, որի համաձայն էլ Համաձայնագրի իրականացման ժամանակահատվածը սահմանվել է 108 ամիս ուժի մեջ մտնելու պահից (այսինքն՝ երկարաձգվել է ևս 12 ամսով):  

Ելնելով վերոգրյալից` Հայաստանի Հանրապետության և Եվրոպական Միության միջև «Շրջանակային ծրագիր` ուղղված ԵՄ-Հայաստան համաձայնագրերի իրականացմանը ֆինանսավորման համաձայնագրի N2 Լրացման հաստատումը  համարվում է  նպատակահարմար:

